
 An den Leſer. 
Die beſchreibung der Rheinbrucke/ ſin= 
temal ſie an jhr ſelbſt/ wegen der ſchw=- 
ren vngebraͤuchlichen Woͤrter / voller 
vngewißheit / vnnd gar tunckel / auch 
vom Ramo ſelbſt etlicher maſſen nicht 
erklaͤret / iſt gantʒ auß gelaſſen / weil ſie 
ʒum Kriegsweſen eigentlich nit dient. 
Dañ die Woͤrter der Ʒimmerleute lau= 
ten an einem ort nicht ſo als am andern. 
So haben auch viel Welſche vñ Fran= 
tʒoſen mit dieſer Brucke ſich den Kopff 
gebrochẽ / die kan man leſen / ob ſie ʒum 
Ʒweck kommen. Das wird wol dar= 
fuͤr gehalten / daß kein Potentat / auch 
der Printʒ vdn Parma nicht vor Ant= 
dorff dergleichen etwas dem Cæſari 
nachthun koͤnnen. 

 Den W. W. H. H. F. dem 
J. vnd D. B. B. Ʒ. D. Meinen 
F. L. B. B. 
W W. F. L. B. B. 
Es iſt noch nicht 
lange / daß Ewer 
eines Hand vnd 
Namen / ich inn 
einem Buche gefunden / mit fol= 
gender ſchoͤnen Kriegsmaͤnniſche 
ſachen Beyſchrifft: 
Diſcat miles in otio quæ poſ- 
ſint prodeſſe in bello. 
Welchs eben der Jnnhalt vnd 
kurtʒe Begriff iſt / dieſes herrlichẽ 
Buͤchleins / ſo erſtlich in lateini= 
ſcher Sprach / durch den fuͦrtreff= 
lichen gelehrten Mann Petrum 
                                    )(2            Ra- 

 Vorrede. 
Ramum, ʒuſam̄en getragen: jetʒt 
aber von mir / (weil Jhr nebẽ vn= 
ſern andern B. B. B. vnd vielen 
guten Herren vñ Freunden es offt 
begehrt) ins Deutſche uͤberſetʒt / 
vnnd euch ʒugeſchrieben worden. 
Worinnen mir vnſer groſſer 
Freund / A. C. ſehr viel geholffen / 
vnnd nicht abgelaſſen mich ʒuer= 
mahnen / es in Druck laſſen auß= 
ʒugehen. 
Dieweil nun ſolch Buͤchlein 
ʒu erklaͤrung dꝰ Roͤmiſchẽ Kriegs= 
ſachen ſonderlich dienet / vnd von 
vielen Kriegsverſtaͤndigen / ſon= 
derlich von dem heutigen Cæſare, 
Printʒ Moritʒen von Oranien / 
Graven ʒu Naſſaw / ꝛc. ꝛc. (wie 
ich ſolchs von vnſerm B. H. A. 
der ſo viel Jahr / Jhr F. G. inn 
Kriegs= vnnd Friedensʒeiten vff= 
                                             gewar= 

 Vorrede. 
gewartet / gehoͤret /) fuͤr ein gut 
vñ nuͤtʒlich Werck gehaltẽ wird / 
ſo hoffe ich / es werde nicht allein 
von allen andern liebhabern deß 
Kriegsweſens / wol auffgenom= 
men vnnd gerne geleſen werden: 
Sondern auch Euch inſonderheit 
lieb vnnd angenem ſeyn / Dem= 
nach jhr von Jugend auff/ theils 
in den Guͤlchiſchen vnd Niderlan= 
den / vnter hochgemeldtem Prin= 
tʒen / auch vnter Fuͤrſt Chriſtian 
ʒu Anhalt / vñ in Vngern bey letʒt 
hochermeldter Jhrer F. G. Herrn 
Bruͤdern / vnnd ſonſten / vnſerer 
Vorfahren / ſonderlich H''. F. deß 
E. vnſers H''. V. vnnd V. ꝛc. O= 
briſten ꝛc. Exempel nach / Dem 
Kriegsweſen fleiſſig vnnd ruͤhm= 
lich obgelegen. Jnmaſſen dann 
fuͤr andern allhie ein Kriegsmañ 
                                    )( iij        am 

Verſtand. 
 

Vorrede. 
am Cæſare ein gewaltig ſchoͤn fuͤr= 
bild vieler Kriegstugendẽ ʒu mer= 
cken: Fuͤrnemblich in ſeinem ho= 
hen Verſtand / Arbeitſamkeit / 
vnd ſonderbaren vngewoͤhnlichẽ 
Sanfftmuͤtigkeit. 
Sein Verſtand vnd Weißheit 
in Kriegsſachen iſt darauß ʒuer= 
kennen / daß er nit allein mit den 
Waffen koͤnnen Obſiegen / ſondꝰn 
auch mit gutem Raht / beredſam= 
keit / Kriegsanſchaͤägẽ / Geſchick= 
ligkeit vnnd wolbedachter Ord= 
nung / offt die Oberhand vnd das 
Feld erhalten: Sintemal dꝰ Sieg 
ſonderlich hoch ʒu achten / welcher 
mit den mitteln erlangt / die kein 
ander Thier / als der vernuͤnfftige 
Menſch allein hette moͤgen ge= 
brauchẽ / nemlich durch die kraͤff= 
te deß Verſtands vnnd der Ver= 
                                              nunfft: 

 Vorrede. 
nũfft: Darumb Cæſar auch dem 
Gluͤck nit viel / ſondern dem Fleiß 
vnd Verſtand viel mehr alles ʒu= 
geſchrieben. Dannenhero ʒu ſpuͤ= 
ren / daß / ob er wol ein Heyde / 
doch es vielen Chriſtẽ ʒuvor thut / 
welche alles nur auffs Gluͤck ſe= 
tʒen / da ſie doch bedencken ſolten / 
daß kein Gluͤck / ohne die durch 
Gottes Gnad vnd Willen verlie= 
hene vnnd obligende Mittel beſte= 
het / vnnd guter gluͤcklicher Auß= 
gang / bey den faulen vnd haylo= 
ſen Leuten ſich nit will finden laſ= 
ſen / ſondern bey denen / die neben 
dem Verſtande / auch der Arbeit= 
ſamkeit ſich befleiſſen. Welche 
Tugend bey dieſem erſten Roͤmi= 
ſchen Kayſer / in vielen Streiten / 
ſonderlich in der Schlacht wider 
die Nervios oder Heñegawer her= 
                                          )( iiij     fuͤr 

Sanfftmuͤ= 
tigkeit. 

Vorrede. 
fuͤrleuchtet / vnd dann inn vielen 
Ʒuͤgen / Reyſen / Laͤger ſchlagen / 
vnd etlicher Staͤtte vnd Veſtun= 
gen Belaͤgerungẽ / davon ordent= 
lich hierinnen wird gehandelt. 
Die Sanfftmuͤtigkeit hat er 
ſonderlich an den uͤberwundenen 
erʒeigt: Doch ſeine Kriegsleute 
vnd Spießgeſellen / nit weniger in 
hoher acht gehabt / vnnd jhrer ſo 
ſehr verſchonet / daß er offt dieſe 
ſchoͤne Fuͤrſtliche Wort gebraucht: 
Es were jhm lieber / einem der ſei= 
nigen das Leben erhalten / als 
viel tauſend Feind vmbbringen. 
Wie dann hingegen ſie jhme auch 
groſſe Liebe / vnnd ʒugleich guten 
Gehorſamb (ſo heutiges Tages 
im Krieg ſchier gar verlohrẽ /) be= 
wieſen. Darumb er auch ſolchen 
die es verdient / jhr Lob nit genug= 
                                                   ſamb 

 Vorrede. 
ſamb kan herauß ſtreichen: Vnd 
iſt nit ʒu ʒweiffeln / Wenn ein je= 
der Soldat dieſes ſtattlichen Ex= 
empels der Cæſarianiſchen Legio= 
nen / ſechtʒehen hundert jaͤhrigen / 
noch immer bey vielen Nationen 
außgebreiteten Lobs / vnſterblichẽ 
Nutʒen / jhme rechtſchaffen fuͤr 
Augen ſtellete / es wuͤrde ein je= 
glicher dadurch / ʒur Tugend vnd 
Tapfferkeit deſto mehr angetrie= 
ben vnd gereitʒet werden. 
Was die Vngehorſamen vnd 
Muthwilligen anlangt / hat vn= 
ſer Cæſar dieſelbẽ auch mit Ernſt / 
gar wol wiſſen ʒu Straffen / wie 
in dieſem Buͤchlein / von der De- 
cimation, vnnd bey deß Avieni, 
Fontei, vnd anderer entſetʒter Be= 
fehlchshaber Exempeln / im VI. 
Cap. ʒu leſen. 
                               )( v             Ʒum 

 Vorrede. 
Ʒum Beſchluß ſolte ich mich 
entſchuldigen / ob inn dieſer Ver= 
deutſehung nicht alle Regeln der 
Sprach in acht genommen. Aber 
gegen Euch darff ichs nicht: Vnd 
andre denen es nicht gefaͤllet / die 
wollens beſſer machen.     Thue 
vns ſaͤmptlich GOTT befehlen. 
Den 27. Martii, 1614. 
E. E. G. W. B. 
C. B. Z. D. 

 Errata 
Oder maͤngel/ ſo hierinn ʒuverbeſſern. 
Pag. 5. lin. 3. vnd 4. fuͤr ʒehen hundert / liß hundert vnnd 
ʒehen. 
Pag. 6. lin. 24. fuͤr gewickelt liß geſchickt. lin. 27. fuͤr vor= 
nemens liß fuͤrnemen. 
Pag. 10. lin. 15. fuͤr Pfred liß Pferd. 
Pag. 237. lin. 17. fuͤr trefflichem liß troͤſtlichem. lin. 23. fuͤr 
hotten liß hatten/ 
Pag. 265. lin. 21. fuͤr Caeſar liß Cicero. 
Pag. 202. lin. 17. fuͤr Vrſagen tiß Vrſachen. 
Pag. 216. lin 19. fuͤr begern liß belaͤgern. 
Pag. 296. lin. 2. fuͤr außlenden liß anlanden. 
lin. 8. fuͤr Mannhafft liß Mannſchafft. 
lin. 21. fuͤr Vannes liß von Vannes. 

 Regiſter. 
Wo ein jedes Capitel ʒu finden. 
Cap.                                                                                             Blat. 
1. Von der Werbung.                                                                    4. 
2. Von der ʒubehoͤr.                                                                    30. 
3. Von der Ʒugordnung.                                                             43. 
4. Wie man uͤber Stroͤme vnd Waſſer ʒiehen ſoll.                  60. 
5. Vom Laͤgerſchlagen/ vnd was fuͤr Bawwerck darʒu ge= 
hoͤren.                                                                                            72. 
6. Wie die Soldaten bey den Roͤmern den Leib vnnd jhre 
Glieder geuͤbt/ mit gehen vnd lauffen.                                    84. 
7. Võ Treffen oder Angriff/ vnd võ Vortheit dꝰ Macht.      103. 
8. Von gelegenheit vnd Vortheit deß Orts.                          111. 
9. Von Schlachtordnungẽ wie dieſelben gemacht werdẽ. 122. 
10. Wie dem Kriegsvolck ʒu ʒuſprechen / vnd ʒur Tapfferkeit 
ʒuvermahnen.                                                                           145. 
11. Von Gluͤckhafftigkeit im Kriegen.                                     155. 
12. Von der Schlacht ſo Caeſar mit den Schweitʒern gehal= 
ten.                                                                                              161. 
13. Võ der Schlacht mit dẽ Nerviis oder Hennegawern.    170. 
14. Von der Pharſaliſchen Schlacht wider Pompejum.       190. 
15. Von der Schlacht bey Munda.                                          208. 
16. Von Belägerung/ das iſt/ wie Stätt vnd Veſtungen ero= 
bert vnd eingenommen werden.                                           216. 
17. Von Werckʒeugen.                                                             219. 
18. Belaͤgerung der Statt Avaricum in Burgis.                      222. 
19. Von einnemung der Statt Vreilodunum.                        233. 
20. Bon dem Schaden ſo Caeſar bey Gergovia erlitten.      240. 
21. Wie man ſich auß belaͤgerten Staͤtten vnnd Veſtungen 
ʒur Gegenwehr ſtellen ſoll.                                                      256. 
22. Von Belagerung Alexie.                                                     272. 
23. Von Schlachten ʒu Waſſer in Britannien.                       291. 
24. Vom Schiffſtreit in Engeland.                                            297. 
15. Von Belaͤgerung der Statt Marſtiien.                               305. 
26. Von Belaͤgerung der Statt Alexandria.                            333. 
Hottomanni 
Außlegung etlicher Werckʒeug/ ſo bey der Roͤmer 
ʒeiten im Kriegen gebraucht worden.                                   366. 
 

 

 


